
Umsögn Félags íslenskra bifreiðaeigenda (FÍB) umfrumvarp til laga um breytingu á lögum um vörugjald 
af ökutækjum, eldsneyti o.fl., lögum um bifreiðagjald og lögum um virðisaukaskatt (losunarviðmið, 
sendi-, vöru- og golfbifreiðar). Lagt fyrir Alþingi á 149. löggjafarþingi 2018-2019.

FÍB telur ámælisvert að á vinnslutíma frumvarpsins var ekki haft samráð við hagsmuna- og neytendafélag 
bíleigenda. Félagsaðild að FÍB eiga hátt í 18.000 fjölskyldur bíleigenda.

Ljóst er að innleiðing WLTP staðalsins 2017-2020 hefur haft og mun hafa töluverð áhrif á gjaldflokkun 
margra ökutækja 'miðað við núgildandi lög. Þvert á yfirlýsingar framkvæmdarstjórnar 

Evrópusambandsins þá virðist óhjákvæmilegt að bílar munu sveiflast í verði vegna nýja staðalsins.

Bjarni Benediktsson fjármálaráðherra sagði í fréttum Stöðvar 2 um miðjan maí 2018 að stórfelld 
verðhækkun á bílum vegna evrópskra staðlabreytinga væri ekki í samræmi við tilgang vörugjaldslaga og 
eðlilegt væri að ríkið brygðist við því.

Í tilmælum framkvæmdastjórnar ES var tekið sérstaklega fram að þessi tilfærsla yfir í nýja WLTP 
staðalinn við gerðarviðurkenningu ökutækja ætti ekki að hafa neikvæð áhrif á bílaskatta þ.e. hækka 
skattgreiðslur neytenda. Upptaka WLTP í stað NEDC mun ekki eitt og sér hafa áhrif á virkni og eiginleika 
bíla.

Policy recommendations

WLTP should not negatively impact vehicle taxation

The European Commission should make clear to member states that the shift to WLTP should not 
negatively impact vehicle taxation by increasing costsfor consumers.

National governments should also adapt their taxation systems, since WLTP will result in a 
higher C02 value for the one and same vehicle compared to NEDC. If theyfail to do so, the 
introduction of the new test procedure will increase the financiai burden on consumers.

http://wltpfacts.eu/taxation-wltp/

Stjórnvöld í ýmsum nágrannalöndum hafa þegar gripið til aðgerða til að draga úr skattahækkunum vegna 
innleiðingar WLTP.

FÍB sendi erindi á fjármálaráðherra í sumar vegna þess að fyrirsjáanlegt var að tilfærslan yfir í nýja WLTP 
staðallinn hefði líklega neikvæð áhrif á skattgreiðslur neytenda vegna endurnýjunar heimilisbílsins.
Óskað var eftir upplýsingum um það til hvað aðgerða yrði gripið á næstu vikum til að draga úr 

mögulegum skaða neytenda af innleiðingu WLTP í stað NEDC. Svör bárust ekki en þetta frumvarp er 
fyrsta vísbendingin um viðbrögð af hálfu yfirvalda.

Fram kom í drögum að skýrslu um endurskoðun skattlagningar ökutækja og eldsneytis i febrúar 2018 að 

„W LTP-losunarmælingar muni valda því að skráð koltvísýringslosun ökutækja hækki um 10-40% frá því 

sem verið hefur samkvæmt NEDC-losunarmælingunum". Fram kom í skýrslunni að þar sem álagning 

vörugjalds á ökutæki og bifreiðagjalds taki að miklu leyti mið af skráðri losun koltvísýrings muni upptaka 

W LTP-staðalsins hafa veruleg áhrif á skattlagningu ökutækja.

Raunverulegt dæmi

í haust fékk FÍB erindi frá félagsmanni sem var ekki sáttur við hækkun á verði nýs bíls vegna breytinga á 

vörugjaldi. Félagsmaðurinn pantaði bíl hjá bílaumboði í vor og bíllinn var væntanlegur til landsins um 
mitt sumar. Það dróst og bíllinn var ekki tilbúinn til afhendingar fyrr en um miðjan september. Nú var 
félagsmanninum tilkynnt að vegna breytinga á mengunarstöðlum, sem tóku gildi 1. september sl., hefði 
bíllinn færst upp um tvo vörugjaldsflokka og það til viðbótar við gengisveikingu hækkaði samningsbundið 
kaupverð bílsins um 800.000 krónur. Um var að ræða um 10% hækkun á kaupverðinu vegna þess að 
áætluð afhending ökutækisins dróst um nokkrar vikur.

Frumvarpið

FÍB fagnar frumvarpinu sem kemur fram vonum seinna. FÍB hefði viljað sjá nánari útlistun á áhrifum 
lagabreytinganna á fleiri ökutæki til að fá betri yfirsýn og tryggja sem best samræmi í gjaldtöku óháð 
stöðlum við losunarmælingar. FÍB vonar að hægt verði að tryggja samræmingu álagningar bifreiðagjalds 
með þeim breytingum sem boðaðar eru í frumvarpinu. FÍB tekur undir það með höfundum frumvarpsins 
að mikilvægt sé að gera breytingar á núverandi lögum sem fyrst til að tryggja eðlilega innleiðingu WLTP- 
losunarmælingarinnar. WLTP er mun raunhæfari viðmiðun fyrir neytendur varðandi eldsneytiseyðslu og 

losun mengandi efna frá ökutækjum.

Virðingarfyllst,

Framkvæmdastjóri

Félag íslenskra bifreiðaeigenda


